
Calvary Temple
Life Group Lesson 
4
- May
Ulutaga: Na Yalo Tabu keinanonaTucake Tale o Jisu
)Lesson 4: “NI OTI E 40 NA SIGA NA NONA TUCAKE TALE O JISU”:
Lesoni: Cakacaka 1:1-14
I Tekiteki vu:
Ena loma ni vula oqo, e da veitalanoa tiko ena ulutaga ni nona Tucake tale o Jisu, ka dredre veiratou na nona tisaipeli me ciqoma se vakabauta. E da raica talega na veitalanoa e so ka volai ena ivola nei Luke ,ena nano na rairai o Jisu kivei iratou na nona Tisaipeli ni oti na nona tucake mai na mate, dina ga ni ratou se loma tarotaro tikoga. 
Ena siga nikua, eda na tomana tikoga na noda veitalanoa mai na Wase 1 ni iVola ni Cakacaka. Na iVola ni Cakacaka ena karua ni ivola nei Luke, ka ikuri ni veika e talanoa taka mai na Kosipeli ka volai kivei Ceofilo. 
Ni bera nida tomana na veiwasei, e rairai daumaka kevaka meda lesuva na noda lesoni ena macawa sa oti.
Taro: (Mo taroga ki vei ira kece na lewe ni wasewase lalai.)
· Na cava e dua na ka o vakila ni dusimaki iko kina na Kalou mo cakava ena noda soqoni ena macawa sa oti?
Talanoa mai vua na iLiuliu ni Wasewase Lalai-CAKACAKA 1:1-14
E vakaraitaka o Luke vei Ceofilo me baleta na nona matai ni ivola (Luke) ka volai kina na nona bula, veiqaravi, mate ena kauveilatai keina nona tucake tale mai na mate o na Turaga o Jisu Karisito. E tomana tikoga na nona vakaraitaki koya o Jisu ki veiratou na Tisaipeli ka me vakadinadinataka ni a tucake dina mai na mate. E rairai o Jisu ena loma ni 40 na siga ka tukuna voli talega na Matanitu ni Kalou. Ena gauna ratou kana vata tiko kina, e vakaroti iratou me ratou waraka nai solisoli yalataki ka da tukuna voli vei iratou. E ratou taro na tisaipeli“ Kemuni na Turaga, koni na vakayacori ira na Isireli mera matanitu tale ena gauna oqo, se segai? E sauma lesu o Jisu ka kaya “ Sa sega ni nomudou mo dou kila na gauna se kena yabaki, sa lewa duadua ga kina ko Tamaqu; Ia dou na rawata na kaukauwa ni sa lako mai vei kemudou na Yalo Tabu; dou na qai dau tukuni au mai Jerusalemi, kei Jutia taucoko, kei Samaria, ka yacova nai yalayala kei vuravura.”
[bookmark: _Hlk198038248]E sa kau cake ko Jisu ka sa tabonaki koya e dua na o, ka basika mai vakasauri e rua na turaga ka vakaisuluvulavula ka kaya “Na cava dou rai tiko kina ilomalagi? Ko Jisu oqo ko koya sa kau tani cake vei kemudou ki lomalagi, ena lako tale mai vaka kina, me vaka dou sa raici koya nisa lako ki lomalagi.” Ia eratou sa gole ki Jerusalemi na tisaipeli ka gole ena taba loma ni vale e cake, ka ratou lomavata ka gumatua ena masu.
VeitalanoaTaumada:
i. Ko sa bau kauti ira oti na wekamu ena rara ni waqavuka, ka o kila ni drau sa na vei biu vakadua? Na cava e dau yaco vei iko ena gauna sara lako kina na wekamu ka voleka duadua vei iko?
Veika me caka:
Dolava na nomui vola Tabu ka wilika na italanoa ka sauma na kena vei taro mai nai talanoa:.
Wilika- Cakacaka 1:1-14
· O cei o Ceofilo? (vs 1)
· Na cava nai itavi ni Yalo Tabu ena tikina e 2?
· Na cava nai naki nona vakaraitaki koya tiko kina o Jisu? (vs3)
· E vica na siga na nona daurairai vei ira na nona tisaipeli o Jisu? (vs 3)
· Na cava sara mada na Matanitu ni Kalou e tukuna tiko ko Jisu? (vs 4)
· Na cava sara mada na ibalebale ni vosa oqo “vosa ni yalayala”ena tikina e 4?
· Na vakaro cava e solia o Jisu vei iratou na tisaipeli? (vs 4)
· Vakamacalataka na duidui ni Papitaiso e cavuti tiko ena tikina 5?
· Na cava nai inaki era kauwai tiko kina na tisaipeli me baleta na matanitu o Isireli? (vs 6)
· Na cava nai ibalebale ni yatu vosa oqo “Ko Jisu oqo ko koya sa kau tani cake veikemudou ki lomalagi, ena lako tale mai vaka kina, me vaka dou sa raici koya nisa lako ki lomalagi? (vs 11)
· E ratou gole ivei naTisaipeli ni oti nona kau cake o Jisu? (vs12-13)
· E ratou lewe vica na turaga ka vica na marama? (vs13-14)
· Na cava nai inaki ni ratou laki tiko kina ena taba vale e cake? Vs 14)
E vakamacalataka tale o Luke na veika e yaco maina Luke 24, ka tomana tikoga na nona ivakamacalataka tale vakarua ena Wase 1 ni Cakacaka nai isolisoli yalataki. E ra vakabauta na dauvakadikeva nai Vola Tabu, ni dua na ka e vakamacalataki vakarua e dusia tiko na kena bibi ni vakasama oqo ka rui bibi meda vulica. 
Taro: (Taroga ka douveitalanoa kina)
i.  Na cava o taleitaka ena italanoa oqo?
ii. Na cava e tukuna na italanoa me baleti Jisu?
iii. Na cava e tukuna na italanoa me baleti ira na tamata?
iv. Na cava e dua na ka iko vulica mai na lesoni oqo?
Itinitini:-Ni da mai vakacavara na noda ulutaga vakavula ena macawa oqo, e vica na ka bibi meda vakananumi kina;
i. Vakavulici keda me da dau talairawarawa kina Vosa ni Kalou- E ratou digitaka na tisaipeli me ratou muria na ivakaro nei Jisu ka ratou laki wawa tiko e Jerusalemi. E dau vakacava na nodaru rogoca na Vosa ni Kalou? Ko dau cakava li se ko dau rogoca wale tu ga?	

ii.Waraka na iSolisoli Yalataki- Na isolisoli yalataki e sega ni nodra ga na tisaipeli, ia e noda kece me vaka e cavuti ena Cakacaka 2:39. E ratou lomavata ka duavata tikoga na tisaipeli keirau na marama ena masu ka wawa. E vakacavatu nai ivalavala ni nodaru dau wawa e na mata ni Kalou ena masu keina lolo? 

iii.	E dua na kaukauwa e tiko nida Duavata–E ratou duavata na tisaipeli ena vuqa na sala;
a. Vakayago: E ratou tiko vata ena taba vale e cake
b. Vakasama: Na vosa vakiriki ni‘lomavata’- dua ga na vakanananu se vakasama
c. Veiwekani: duavata vakatisaipeli keina tamata vakabauta
d. Vakayalo: eratou lomavata ena masu.

Meda duavata ena loma ni vica na macawa sa tu oqo, ena noda tiko wawa ena mata ni Kalou ena Masu keina Lolo. Eda vakabauta ni Kalou ena vakayacora e levu na ka kina noda bula vakayadua, matavuvale, soqosoqo lotu, itikotiko ka vaka kina na nodavanua e Viti. E rawa ni yaco na cakacaka veivakakurabuitaki ni bera ka vaka kina ni oti na noda vakananuma na Siga Tabu ni Penitiko.

Tini Ena dua naMasu

